ქალბატონო თამარ,
გაცნობებთ, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განიხილა თქვენი წერილი, რომელიც შეხებოდა თქვენს მიერ მედ.  პერსონალის გერმანიაში რეკრუტირების სააგენტოს შექმნის სურვილს, საქართველოში აღნიშნული მიმართულებით არსებული რეგულაციების შესახებ ინფორმაციის მოთხოვნასა და სამინისტროსთან თანამშრომლობის შესაძლებლობის დაშვებას.
წერილის პასუხად გაცნობებთ, რომ 2015 წლის 1 აპრილს დამტკიცდა საქართველოს კანონი „შრომითი მიგრაციის შესახებ“, რომელიც არეგულირებს შრომითი მიგრაციის სფეროსთვის მიკუთვნებულ ურთიერთობებს, რომლებიც პირის (საქართველოს მოქალაქის, საქართველოში მუდმივი ბინადრობის ნებართვის მქონე უცხოელის, საქართველოში სტატუსის მქონე მოქალაქეობის არმქონე პირის) საქართველოს ფარგლების გარეთ შრომით მოწყობას და მის მიერ ანაზღაურებადი შრომითი საქმიანობის განხორციელებას უკავშირდება. ამასთან, 2015 წლის 17 დეკემბერს საქართველოს მთავრობის №631 დადგენილებით დამტკიცდა „იურიდიული პირის, ინდივიდუალური მეწარმის ან უცხო ქვეყნის საწარმოს ან არასამეწარმეო (არაკომერციული) იურიდიული პირის ფილიალის (წარმომადგენლობის, მუდმივი დაწესებულების) მიერ უცხოელი დამსაქმებლის შესახებ ინფორმაციისა და შრომითი ემიგრაციის სფეროში განხორციელებული საქმიანობის შესახებ ანგარიშის წარდგენის წესი და ფორმა“, რომლის თანახმადაც შუამავალი კომპანიები ვალდებულნი არიან საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ყოველწლიურად წარუდგინონ ინფორმაცია განვლილი კალენდარული წლის განმავლობაში გაწეული საშუამავლო საქმიანობის შესახებ. 
დამატებით, გაცნობებთ, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს საქართველოს მქოალაქეების საზღვარდგარეთ დასაქმების კუთხით დასაქმების კერძო სააგენტოებთან თანამშრომლობის პრაქტიკა არ გააჩნია.

